
 

 

 

熱天的願望 

   

 

熱天到矣!天氣愈來愈燒熱，逐工攏翕佇教室內底，外口吹 

入來的風嘛燒滾滾，敢講攏無啥物辦法通解決﹖ 

    這時陣，想著細漢的時，我定定和阿媽去田裡作穑，阮若做 

甲熱、做甲忝，阿媽攏會喊阮佇菜瓜棚仔跤閃涼。阿媽講：「菜瓜 

棚仔毋但會當種出好食的菜瓜，閣會當遮日頭，實在是一兼二顧， 

摸蜊仔兼洗褲！」毋但按呢，開規片的菜瓜花，遠遠看過去就若看著 

一支一支黃色的小雨傘仝款，蜂仔、蝶仔嘛來遮鬥鬧熱，親像咧開舞會

仝款。等菜瓜花落落來，我會共菜瓜花提來做花箍，戴佇阿媽的頭殼

頂，予阿媽笑甲喙仔裂獅獅！實在有夠趣味的。 

  這馬想起阿媽的話，就予我嘛想欲佇教室外口搭菜瓜棚仔來種菜瓜，

等菜瓜大欉的時，阮嘛會當佇棚仔跤佮同學開講、歇涼、挽菜瓜，享受

熱人的清涼。 


